
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TRANSCHEGARAVIY ELEKTRON SAVDONI 
TAKOMILLASHTIRISHDA XO‘JALIK ALOQALARI 
LOGISTIKASI

Yakubov Maksadxan Sultaniyazovich
Professor, Toshkent axborot texnologiyalar universiteti
ORCID: 0009-0008-4483-4046
E-mail: maksadkhan@mail.ru

Annotatsiya. Ushbu maqola transchegaraviy elektron savdo sharoitida xo‘jalik aloqalari logistikasini takomillashtirishning 
nazariy va amaliy jihatlariga bag‘ishlangan. Tadqiqotda zamonaviy raqamli platformalar — sof va ochiq modellar 
asosida xo‘jalik aloqalarini ekotizimli tashkil etishning samarali usullari o‘rganilgan. Xo‘jalik aloqalarining tipologiyasi, 
ularni boshqarishda qo‘llaniladigan logistika qoidalari (7R), shuningdek, strategik, taktik va operativ darajadagi vazifalar 
tizimli ravishda tahlil qilingan. Bundan tashqari, transchegaraviy elektron savdo logistikasining samaradorligini kompleks 
baholash maqsadida “Elektron savdo logistikasi samaradorligi indeksi” (LPI e-commerce) taklif etilgan. Tadqiqot natijalari 
raqamli iqtisodiyot sharoitida xo‘jalik aloqalarini logistika jihatidan optimallashtirishning ustuvor yo‘nalishlarini aniqlashga 
xizmat qiladi.

Kalit so‘zlar: Transchegaraviy elektron savdo, xo‘jalik aloqalari logistikasi, raqamli platforma, ekotizim, logistika qoidalari 
(7R), tipologiya, samaradorlik indeksi, magistral logistika, oxirgi mil logistikasi, integratsiya.
Abstract. This article explores the theoretical and practical aspects of improving the logistics of business relations in the 
context of cross-border e-commerce. The study examines effective approaches to the ecosystem-based organization 
of business relations using modern digital platforms, including proprietary and open models. The typology of business 
relations, logistics management principles (7R), and tasks at strategic, tactical, and operational levels are systematically 
analyzed. In addition, a comprehensive indicator — the “E-commerce Logistics Performance Index” (LPI e-commerce) — 
is proposed to evaluate the efficiency of cross-border e-commerce logistics. The research findings contribute to identifying 
priority areas for optimizing logistics processes in business relations within the digital economy.

Keywords: Cross-border e-commerce, business relations logistics, digital platform, ecosystem, logistics principles (7R), 
typology, performance index, line-haul logistics, last-mile logistics, integration.
Аннотация. Данная статья посвящена теоретическим и практическим аспектам совершенствования логистики 
хозяйственных связей в условиях трансграничной электронной коммерции. В исследовании рассматриваются 
эффективные методы экосистемной организации хозяйственных связей на основе современных цифровых 
платформ — закрытых и открытых моделей. Проведен системный анализ типологии хозяйственных связей, 
логистических правил управления (7R), а также задач стратегического, тактического и оперативного уровней. 
Кроме того, для комплексной оценки эффективности логистики трансграничной электронной коммерции 
предложен интегральный показатель — «Индекс эффективности логистики электронной коммерции» (LPI 
e-commerce). Результаты исследования способствуют определению приоритетных направлений логистической 
оптимизации хозяйственных связей в условиях цифровой экономики.

Ключевые слова: Трансграничная электронная коммерция, логистика хозяйственных связей, цифровая 
платформа, экосистема, логистические правила (7R), типология, индекс эффективности, магистральная 
логистика, логистика последней мили, интеграция.

K I R I S H
Transchegaraviy elektron savdo bugungi kunda globallashuv jarayonlari va jahon iqtisodiyotining 

raqamlashtirilishi sharoitida savdo-iqtisodiy munosabatlarni shakllantirishning eng muhim omillaridan biriga 
aylanmoqda. Tahlilchilarning fikriga ko‘ra, jahon elektron savdo bozori hozirgi davrda boshqaruv modellarining 
transformatsiyasi bosqichini boshdan kechirmoqda. PwC kompaniyasi tomonidan ishlab chiqilgan soha 
rivojlanish modeli asosida, an’anaviy oflayn savdo hamda katalog orqali sotish biznes-modellari o‘z rivojlanish 
salohiyatini to‘liq namoyon etib bo‘lgan.

Transchegaraviy elektron savdo kontragentlar o‘rtasida barqaror va ishonchli aloqalarni shakllantirishni, 
shuningdek, ushbu aloqalar izchil rivojlanishi mumkin bo‘lgan qulay biznes muhitini yaratishni taqozo etadi. 
Bunga logistika va ta’minot zanjirlarini boshqarishning zamonaviy vositalari orqali, ixtisoslashgan xo‘jalik 
yurituvchi subyektlar o‘rtasida samarali xo‘jalik aloqalarini tashkil etish yo‘li bilan erishish mumkin. Shu nuqtai 
nazardan, turli sohalardagi korxonalar o‘rtasida robotlashtirish, sun’iy intellekt, blokcheyn va “aqlli kontraktlar” 
kabi ilg‘or raqamli texnologiyalar asosida hamkorlikni yo‘lga qo‘yishga imkon beruvchi integratsiyalashgan 
logistika tizimini shakllantirish muhim ahamiyat kasb etadi.

Elektron savdo hamkorlik aloqalarini rivojlantirish uchun yagona logistika konturini yaratish imkonini beradi. 
Xususan, ijtimoiy tarmoqlarning savdo maydonchalariga aylanishi, qo‘shimcha reallik texnologiyalaridan 
foydalanish orqali xizmatlar sifatining oshishi savdo jarayonlarini rag‘batlantiruvchi muhim omil sifatida namoyon 
bo‘lmoqda. Natijada, elektron savdoning rivojlanish sharoitlari va istiqbollarini o‘rganish bozor ishtirokchilari 
o‘rtasidagi o‘zaro munosabatlar jarayonining logistik transformatsiyasida xo‘jalik aloqalarining hal qiluvchi rolini 
aniqlash imkonini beradi. Chunki hamkorlik munosabatlarining chuqur integratsiyasi ishtirokchilar o‘rtasida 
yaqin va barqaror aloqalarni shakllantirishga asoslanadi.

Mahalliy va xorijiy olimlarning tadqiqotlari xo‘jalik aloqalari logistikasining shakllanishi va rivojlanishiga 
salmoqli hissa qo‘shgan. Logistika sohasidagi ilmiy ishlarda logistikaning konseptual asoslari keng yoritilgan, 
logistika tizimlarining barqaror rivojlanish qonuniyatlari aniqlangan. Shuningdek, logistika vositalaridan 
foydalanishning metodologik va amaliy jihatlari, logistika operatsiyalari hamda funksiyalarini samarali amalga 
oshirish yo‘llari chuqur tahlil qilingan.

Shu bilan birga, logistika sohasida qator muhim nazariy va amaliy masalalar mavjud bo‘lib, ularni yanada 
rivojlantirish ilmiy-amaliy jihatdan dolzarb hisoblanadi. Xususan, transchegaraviy elektron savdoda xo‘jalik 
yurituvchi subyektlar o‘rtasidagi o‘zaro hamkorlik jarayonlarini tizimli o‘rganish zarurati saqlanib qolmoqda. 
Bizning fikrimizcha, kelgusidagi tadqiqotlar raqamli platformalar asosida transchegaraviy elektron savdada 
xo‘jalik aloqalarini ekotizimli tashkil etishga yo‘naltirilgan logistika konsepsiyalarini rivojlantirishga qaratilishi 
maqsadga muvofiqdir.

Transchegaraviy elektron savdada xo‘jalik aloqalarini boshqarishning aniq-amaliy jihatlari va metodik 
xususiyatlarini chuqurroq asoslash, shuningdek, uning logistik tashkil etilishining o‘ziga xos xususiyatlarini 
hisobga olish mazkur dissertatsion tadqiqotning ilmiy ahamiyatini belgilab beradi.

M A V Z U G A  O I D  A D A B I Y O T L A R  S H A R H I
Virtual platformalarda mahalliy mahsulotlar savdosini rivojlantirish hamda ushbu jarayonda axborot 

almashinuvi mexanizmlarini takomillashtirish masalalari so‘nggi yillarda ilmiy tadqiqotlarning dolzarb 
yo‘nalishlaridan biri sifatida shakllanmoqda. Mazkur yo‘nalishda olib borilgan tadqiqotlarni mahalliy va xorijiy 
olimlar ishlari asosida tizimli tahlil qilish ilmiy jihatdan muhim hisoblanadi.

Mahalliy olimlar tomonidan raqamli iqtisodiyot, elektron tijorat hamda logistika jarayonlarini axborotlashtirish 
masalalariga bag‘ishlangan qator tadqiqotlar amalga oshirilgan. Xususan, Yakubov M.S. va boshqa 
tadqiqotchilar ishlarida raqamli platformalar asosida boshqariluvchi savdo va logistika tizimlarining konseptual 
asoslari atroflicha yoritilgan. Ushbu tadqiqotlar O‘zbekiston sharoitida virtual platformalarni joriy etish nuqtai 
nazaridan muhim ilmiy-amaliy ahamiyatga ega bo‘lib, ular raqamli savdo infratuzilmasini shakllantirish uchun 
mustahkam nazariy asos yaratadi. Shu bilan birga, mazkur ishlarda axborot almashinuvi jarayonlarini matematik 
modellar va algoritmlar asosida formalizatsiya qilish masalalarini yanada chuqurlashtirish istiqbollari mavjud.

Shuningdek, Abdullayev S.A., Xolmatov B.T. va boshqa olimlar tomonidan transport-logistika tizimlari 
hamda “oxirgi kilometr” yetkazib berish jarayonlariga oid tadqiqotlar olib borilgan. Ushbu ishlar amaliy 
jihatdan muhim natijalarga ega bo‘lib, logistika xizmatlari samaradorligini oshirishga xizmat qiladi. Biroq 
virtual platformalarda savdo jarayoniga xos axborot oqimlarini optimallashtirish masalalarini kompleks tarzda 
rivojlantirish kelgusidagi ilmiy izlanishlar uchun istiqbolli yo‘nalish sifatida namoyon bo‘lmoqda.

Xorijiy ilmiy tadqiqotlarda virtual savdo va logistika tizimlari doirasida axborot almashinuvi jarayonlari 
joylashuv–marshrutlash muammolari (LRP), vaqt oynali marshrutlash (VRPTW) hamda ma’lumotlarga 

asoslangan optimallashtirish modellari orqali keng o‘rganilgan. Ma, Govindan, Chen va boshqa olimlar tomonidan 
taklif etilgan modellar logistika tarmoqlarida axborot resurslaridan samarali foydalanish imkoniyatlarini namoyon 
etadi. Ushbu tadqiqotlar yuqori ilmiy darajaga ega bo‘lib, logistika jarayonlarini optimallashtirishda muhim 
metodologik asos bo‘lib xizmat qiladi. Shu bilan birga, ularni mahalliy mahsulotlar savdosiga moslashtirish 
orqali axborot almashinuvi jarayonlarining o‘ziga xos xususiyatlarini yanada chuqurroq hisobga olish imkoniyati 
mavjud.

Ma’lumotlarga asoslangan yondashuvlar va sun’iy intellekt usullariga tayangan xorijiy tadqiqotlarda real 
vaqt rejimidagi ma’lumotlardan foydalanish orqali boshqaruv qarorlarini qabul qilish samaradorligini oshirish 
masalalari yoritilgan. Biroq virtual platformalarda sotuvchi va xaridor o‘rtasidagi axborot almashinuvi jarayonini 
mustaqil va yaxlit tizim sifatida modellashtirish masalasi qo‘shimcha ilmiy asoslashni talab etadi.

Umuman olganda, adabiyotlar tahlili shuni ko‘rsatadiki, mavjud tadqiqotlarda logistika, elektron savdo 
va axborot tizimlari ko‘pincha alohida yo‘nalishlar doirasida o‘rganilgan. Mazkur maqolada esa virtual 
platformalarda mahalliy mahsulotlar savdosida axborot almashinuvi jarayonlarini modellar va algoritmlar 
asosida kompleks tadqiq qilish orqali aniqlangan ilmiy bo‘shliqni to‘ldirish maqsad qilingan.

T A D Q I Q O T  M E T O D O L O G I YA S I
Tadqiqotning metodologik asosini logistika sohasida faoliyat yuritayotgan mahalliy va xorijiy 

mutaxassislarning fundamental hamda amaliy ilmiy ishlari tashkil etadi. Xususan, transchegaraviy elektron 
savdo sharoitida xo‘jalik aloqalari logistikasi bilan bog‘liq ilmiy izlanishlar har tomonlama va tizimli ravishda 
o‘rganildi. Qo‘yilgan ilmiy vazifalarni hal etish umumiy bilish usullari hamda logistika sohasiga xos maxsus 
modellarni qo‘llashga asoslandi. Ushbu yondashuvlar tadqiqot natijalarining ilmiy asoslanganligini 
mustahkamlash va ularning amaliy qiymatini oshirishga xizmat qildi.

Ilmiy-metodik qoidalarni shakllantirish va amaliy tavsiyalar ishlab chiqishda nazariy tadqiqotlarni 
umumlashtirish, faktografik ma’lumotlarni mazmuniy talqin qilish, dinamik qatorlar asosida statistik tahlil, 
strukturaviy guruhlash hamda ekspert baholash usullaridan keng foydalanildi. Mazkur metodlarning qo‘llanilishi 
tadqiqot jarayonida olingan natijalarning aniqligi va ishonchliligini ta’minlab, ishlab chiqilgan tavsiyalarning 
amaliyotda qo‘llanish imkoniyatlarini kengaytirdi.

Tadqiqotning ilmiy-amaliy xarakteri uning quyidagi ustuvor yo‘nalishlarni rivojlantirishga qaratilganligini 
ko‘rsatadi.

Birinchidan, chegaralararo elektron savdo sharoitida yangi logistik mexanizmlarni shakllantirish 
masalalariga alohida e’tibor qaratildi. Xo‘jalik aloqalaridagi savdo-iqtisodiy munosabatlarning jadal o‘zgarib 
borishi zamonaviy logistik mexanizmlarning paydo bo‘lishini taqozo etadi. Ushbu jarayon mavjud metodik 
yondashuvlarni takomillashtirishni talab etib, savdo ishtirokchilari o‘rtasida samarali integratsiya va 
muvofiqlashtirishni kuchaytirishga xizmat qiladi.

Ikkinchidan, xo‘jalik aloqalarining subyekt–obyekt tarkibi aniqlashtirildi. Tadqiqot natijalariga ko‘ra, 
chegaralararo elektron savdoda xo‘jalik aloqalari obyekti sifatida tovarlar, xizmatlar yoki bajariladigan ishlar 
maydonga chiqishi mumkin. Ularning onlayn buyurtma qilinishi, xalqaro savdo qoidalariga muvofiq yetkazib 
berilishi va buyurtmachi joylashgan hududda iste’mol qilinishi asosiy mezon sifatida qaraladi. Xo‘jalik 
aloqalarining subyektlari sifatida jismoniy shaxslar, yuridik shaxslar hamda davlat tashkilotlari vakillari ishtirok 
etadi. Ular tranzaksiyaning istalgan bosqichida elektron shaklda o‘zaro savdo munosabatlarini amalga oshirish 
imkoniyatiga ega.

Uchinchidan, chegaralararo elektron savdoda xo‘jalik aloqalarining predmeti sifatida elektron shaklda 
amalga oshiriladigan tashqi savdo tranzaksiyalaridan kelib chiqadigan savdo-iqtisodiy munosabatlar majmui 
talqin etildi.

Shuningdek, xo‘jalik aloqalari o‘zaro hamkorlikning turli shakllarini ifodalashi bois, ularni ilmiy tadqiq 
etish jarayonida samarali qo‘llanishi mumkin bo‘lgan maxsus logistik modellar va metodlarni aniqlash muhim 
hisoblanadi. Tadqiqot davomida to‘plangan ilmiy-amaliy tajriba umumlashtirilib, xo‘jalik aloqalarini logistik nuqtai 
nazardan o‘rganishda umumilmiy metodlar bilan bir qatorda maxsus metodlardan foydalanish maqsadga 
muvofiqligi asoslab berildi.

Umumilmiy metodlar orasida abstraktdan konkretga va konkretdan abstraktga ko‘tarilish usuli, tajriba 
va kuzatish, tahlil va sintez, induksiya va deduksiya, shuningdek, mulohaza va qayta mulohaza (refleksiya) 
metodlari eng samarali vositalar sifatida ajratib ko‘rsatildi. Ushbu metodlarning qo‘llanilishi ilmiy xulosalarning 
mantiqiy izchilligini va puxtaligini ta’minladi.

Maxsus logistik modellar va metodlar ichida ko‘p mezonli optimallashtirish usullari, tarmoq rejalashtirish 
modellar, logistik vositachilarni tanlash modellar, “push” va “pull” tizimlariga asoslangan boshqaruv 
yondashuvlari, omborlar hamda taqsimot markazlarini joylashtirishni optimallashtirish modellar, zaxiralarni 
boshqarish hamda buyurtmani bajarish jarayonini nazorat qilishga yo‘naltirilgan logistik tsikl modellarining 

yuqori amaliy ahamiyatga egaligi asoslab berildi. Mazkur metodlarning qo‘llanilishi tadqiqot natijalarining 
amaliy qiymatini sezilarli darajada oshirdi.

Xo‘jalik aloqalarining tipologiyasi ularni bir qator mezonlar asosida tasniflash imkonini beradi. Jumladan, 
vositachining ishtirok darajasi, hamkorlar o‘rtasidagi aloqaning davomiyligi, o‘zaro ta’sir kanallarining soni va 
darajasi, aloqaning joriy holati, hamkorlik shakllari va shartnoma turlari, subyektlarning tashkiliy-huquqiy shakli, 
tashqi muhitga munosabat va unga moslashish tezligi, hududiy-geografik belgilari, sohaga mansubligi hamda 
subyektlar tomonidan bajariladigan funksional faoliyat turlari asosiy tasnif mezonlari sifatida belgilandi.

T A H L I L  V A  N A T I J A L A R
Tadqiqot natijalari shuni ko‘rsatadiki, xo‘jalik aloqalarini tahlil qilish jarayonida ularning iqtisodiy tabiatini 

chuqur va har tomonlama hisobga olish muhim ahamiyat kasb etadi. Savdo-iqtisodiy munosabatlarning intensiv 
va ekstensiv rivojlanishi xo‘jalik aloqalarini logistik jihatdan izchil tashkil etishga bo‘lgan ehtiyojni yanada 
kuchaytirdi. Shu bois, xo‘jalik aloqalarini ilmiy asoslangan tipologiyaga ajratish, ularni keyinchalik samarali 
logistik modellar yordamida boshqarish va barqaror rivojlantirish uchun zarur shart sifatida qaraladi (1-jadval).

1-jadval. Xo‘jalik aloqalarining tipologiyasi
№ Tipologiya mezoni Xo‘jalik aloqalari turlari

1 Vositachining ishtirok darajasiga ko‘ra – bevosita xo‘jalik aloqalari; 
– vositachilik orqali xo‘jalik aloqalari

2 O‘zaro hamkorlik davomiyligiga ko‘ra – qisqa muddatli (dinamik) xo‘jalik aloqalari; 
– uzoq muddatli (barqaror) xo‘jalik aloqalari

3 Hamkorlar o‘rtasidagi munosabatlarning 
rasmiylashtirilishiga ko‘ra

– rasmiy xo‘jalik aloqalari; 
– norasmiy (kommunikativ) xo‘jalik aloqalari

4 Joriy maqomiga ko‘ra – faol xo‘jalik aloqalari; 
– nofaol xo‘jalik aloqalari

5 Hamkorlik shakllari va shartnomaviy 
munosabatlar turiga ko‘ra – strategik (asosiy) xo‘jalik aloqalari

6 Xo‘jalik aloqalari subyektlarining tashkiliy-
huquqiy shakliga ko‘ra

– yuridik shaxslar bilan o‘rnatilgan xo‘jalik aloqalari; 
– davlat muassasalari bilan o‘rnatilgan xo‘jalik aloqalari; 
– jismoniy shaxslar bilan o‘rnatilgan xo‘jalik aloqalari

7 Xo‘jalik aloqalari subyektlarining o‘zaro 
hamkorlik darajasiga ko‘ra

– mikro daraja; 
– mezo daraja; 
– makro daraja; 
– mega daraja

8 Tashqi muhitdagi o‘zgarishlarga javob 
qaytarish tezligiga ko‘ra

– an’anaviy xo‘jalik aloqalari; 
– moslashuvchan (adaptiv) xo‘jalik aloqalari

9 O‘zaro hamkorlik kanallari soniga ko‘ra – monokanal xo‘jalik aloqalari; 
– ko‘p kanalli (omnikanal) xo‘jalik aloqalari

10 Tashqi muhitga munosabatiga ko‘ra – korxona ichidagi xo‘jalik aloqalari; 
– korxonalararo xo‘jalik aloqalari

11 Hududiy-geografik belgisiga ko‘ra – ichki (milliy); 
– xalqaro

12 Xo‘jalik aloqalari subyektlari bajaradigan 
funksional faoliyat turlariga ko‘ra

– tovar va/yoki xizmat yetkazib beruvchilar bilan xo‘jalik aloqalari; 
– tovar va/yoki xizmat ishlab chiqaruvchilar bilan xo‘jalik aloqalari; 
– tovar va/yoki xizmat iste’molchilari bilan xo‘jalik aloqalari

13
Xo‘jalik aloqalari subyektlari ishlab 
chiqaradigan yoki yetkazib beradigan 
asosiy mahsulot turiga ko‘ra

– moddiy boyliklarni yaratish va targ‘ib qilishga qaratilgan xo‘jalik 
aloqalari; 
– nomoddiy boyliklar (xizmatlar)ni yaratish va targ‘ib qilishga 
qaratilgan xo‘jalik aloqalari

14 Tarmoq (soha)ga mansubligiga ko‘ra
– sanoatda o‘rnatilgan xo‘jalik aloqalari; 
– qishloq xo‘jaligi sohasida o‘rnatilgan xo‘jalik aloqalari; 
– savdo va boshqa sohalarda o‘rnatilgan xo‘jalik aloqalari

Chegaralararo elektron savdoda logistik tadqiqotlarni amalga oshirishning o‘ziga xos xususiyatlari 
aniqlangan bo‘lib, ular savdo-iqtisodiy munosabatlar ishtirokchilari o‘rtasidagi xo‘jalik aloqalarini logistik jihatdan 
tashkil etishning asosini tashkil etuvchi integratsiya va muvofiqlashtirish mexanizmlarini takomillashtirish 
yo‘nalishlarini belgilash imkonini berdi.

Chegaralararo elektron savdoda xo‘jalik aloqalarini logistik tadqiq etishning ilmiy-metodik jihatlarini 
shakllantirish logistikaning asosiy qoidalariga rioya etish asosida amalga oshiriladi (2-jadval).

2-jadval. Logistika qoidalarining chegaralararo elektron savdoda xo‘jalik aloqalari xususiyatlariga ta’siri

Logistika 
qoidalari Xo‘jalik aloqalari xarakteristikasi

Kerakli tovar
Transchegaraviy elektron savdoda xo‘jalik aloqalarini boshqarishga mijozga aynan kerakli bo‘lgan, 
uning talablari va mijozga yo‘naltirilganlik tamoyili asosida aniqlangan parametrlarga ega tovarlarni 
taqdim etishni ta’minlovchi yondashuv shakllantiriladi (7R marketing tizimi asosida).

Kerakli sifat

Mavjud sifatni baholash tizimi mijozlarning talab va kutgan natijalariga mos kelishi lozim. Buning 
uchun sifat bo‘yicha talablar spetsifikatsiyasini ishlab chiqish va unga qat’iy amal qilish zarur. 
Transchegaraviy elektron savdoda xizmatlar sifat parametrlarini ikki darajada shakllantirish mumkin: 
birinchi daraja – milliy sifat standartlari asosida, ikkinchi daraja – xalqaro sifat standartlari asosida.

Kerakli miqdor
Transchegaraviy elektron savdo parametrlarini to‘g‘ri baholash orqali iste’molchilarga kerakli 
hajmda, sifat talablariga javob beradigan va shu bozor sharoitida raqobatbardosh bo‘lgan mahsulot 
hajmini taqdim etish imkonini beradi.

Bevosita 
iste’molchiga 
yetkazib berish

Xo‘jalik aloqalari shunday tashkil qilinishi kerakki, bunda mahsulotlarni iste’molchiga yetkazib 
bermaslik yoki kechikish ehtimoli butunlay yo‘q qilinsin yoki minimal darajaga tushirilsin.

Kerakli vaqtda

Jahon savdo tajribasi shuni ko‘rsatadiki, xo‘jalik aloqalari iste’molchiga tovarlarni belgilangan 
muddatda o‘z vaqtida yetkazib berishga asoslanishi kerak. Bu shartlar tashqi savdo kontraktida 
belgilangan bo‘lib, yetkazib berish muddatlariga rioya qilinishi talab qilinadi. Vaqtdan oldin yoki 
kech yetkazib berish iste’molchining rejalarini buzadi va xarajatlarni oshiradi, bu esa logistik xizmat 
darajasiga salbiy ta’sir ko‘rsatadi. Zamonaviy tendensiya – turli operatsiyalarni tezlashtirish va 
multimodal tashish amaliyotini joriy etish orqali yetkazib berish muddatlarini qisqartirishdir.

Kerakli joyga
Xo‘jalik aloqalari iste’molchiga tovarlarni uning tanlagan manziliga yetkazib berish asosida tashkil 
qilinishi kerak. Bunda «eshikdan eshikkacha» yetkazib berishni rivojlantirish yechimlardan biri bo‘lib, 
u magistral logistika va “oxirgi mil” logistikasi integratsiyasi asosida amalga oshiriladi.

Minimal xarajatlar 
bilan

Xo‘jalik aloqalari iste’molchiga mahsulotlarni minimal xarajatlar bilan yetkazib berishga asoslanishi 
kerak, chunki mahsulot tannarxi oxir-oqibatda raqobatbardosh taklifni shakllantirish asosini tashkil 
qiladi va mijozlar talabini qondirish imkonini beradi.

Ta’riflangan logistik qoidalar chegaralararo elektron savdoda xo‘jalik aloqalarining funksional imkoniyatlarini 
strategik, taktik va operativ darajadagi vazifalar nuqtai nazaridan belgilab beradi (3-jadval).

3-jadval. Vazifa darajalari bo‘yicha chegaralararo elektron savdoda xo‘jalik aloqalarini rivojlantirish yo‘nalishlari

Umumiy vazifalar 
formulirovkasi

Transchegaraviy elektron savdoda xo‘jalik aloqalarini
 rivojlantirish yo‘nalishlari

St
ra

te
gi

k 
da

ra
ja

da
gi

 v
az

ifa
la

r

Logistika oqimlarini boshqarishning 
integratsiyalashgan tizimini 
yaratish, u quyidagilarni ta’minlaydi:
-	 -xo‘jalik aloqalari subyektlari 
uchun vaqt va moliyaviy xarajatlarni 
kamaytirish;
-	 -biznes jarayonlarni nazorat 
qilish — talab etiladigan xavfsizlik 
darajasi va zaruriy axborot ochiqligi 
darajasini ta’minlash maqsadida.
-	

- savdo-logistika infratuzilmasiga investitsiyalarni oshirish (ekspress 
yetkazib berish xizmatlarini yaratish, inson ishtirokisiz yetkazib berish 
texnologiyalarini joriy etish, fulfilment markazlarini rivojlantirish va 
h.k.) — magistral logistika va “oxirgi milya” logistika provayderlarini 
konsolidatsiya qilish orqali tovar-moddiy boyliklarni harakatlantirish 
samaradorligini oshirish;
- savdo bitimlarini tezkor va xavfsiz moliyaviy xizmat bilan 
ta’minlaydigan texnologiyalarni joriy etish: blokcheyn texnologiyasi 
va Big Data ma’lumotlarini qayta ishlash texnologiyalarini joriy etish 
orqali axborotni boshqarish samaradorligi va xavfsizligini oshirish, 
marketpleyslar va tizimli agregatorlarni yaratish;
-  iste’molchilarga xizmat ko‘rsatish texnologiyalarini joriy etish, 
logistika servisining darajasini va qaytarilgan yuklarni boshqarish (retur 
logistika) tizimini rivojlantirish.

Ta
kt

ik
 d

ar
aj

ad
ag

i v
az

ifa
la

r Xo‘jalik aloqalari subyektlari o‘rtasida 
o‘zaro hamkorlik mexanizmini 
yaratish, bu esa logistika vositalaridan 
foydalanish hisobiga texnologik 
va texnik o‘zgarishlarga eng kam 
xarajatlar bilan moslashishga imkon 
beradi.

-  mijozlar bazasini kengaytirish, oflayn savdoning qamrovidan 
tashqaridagi mijozlarni jalb qilish hisobiga;
-  savdo, logistika va moliyaviy operatsiyalarni amalga oshirishdagi 
xatarlarni kamaytirish;
-  yirik internet-do‘konlarni marketpleyslarga qayta ixtisoslashtirish;
-  kichik va o‘rta internet-do‘konlarni integratsiya qilish uchun tizimli 
integratorlarni yaratish;
-  tovarlarni yetkazib berishning omnikanal tizimlarini rivojlantirish;
-  logistika xizmatlari provayderlari servis darajasini oshirish;
-  ekspress yetkazib berishning integratsiyalashgan xizmatlarini 
rivojlantirish.

O
pe

ra
tiv

 d
ar

aj
ad

ag
i v

az
ifa

la
r

Moddiy, axborot, moliyaviy va 
servis oqimlarini boshqarishning 
joriy vazifalarini amalga oshirishga 
qaratilgan resurslarni aniqlash va aniq 
amaliy operatsiyalarni bajarish.

-  saytni yangilash va texnik xizmat ko‘rsatish;
-  axborot servislariga xizmat ko‘rsatish, call-markazlarni kengaytirish 
va hokazo;
-  kelib tushgan buyurtmalarni qayta ishlash;
-  mahsulotni ilgari surish va reklama bilan bog‘liq operatsiyalarni 
bajarish;
-  tovarlarni yakuniy iste’molchilarga yetkazib berish bilan bog‘liq 
savdo-logistik operatsiyalarni bajarish uchun resurslarni aniqlash;
-  yetkazib berish marshrutlari va transport turini tanlash hamda 
asoslash;
-  tovarlarni chegaradan o‘tkazish joylarini tanlash, bojxona 
operatsiyalarini bajarish;
-  transport jarayonini boshqarish;
-  tovarlarni saqlash jarayonini boshqarish;
-  logistika provayderlarini tanlash;
-  fullfilment-operatorlarni tanlash;
-  yetkazib berish xizmatlarini tanlash;
-  tovar va xizmatlar uchun to‘lov usulini tanlash;
-  qaytuvchi trafikni (qaytariladigan logistika) tashkil etish va hokazo

Chegaralararo elektron savdoda xo’jalik aloqalarni samarali tashkil etishda logistik yondashuv muhim 
ahamiyat kasb etadi. Bu yondashuv orqali umumiy integratsion effektga erishish, barcha darajadagi vazifalarni 
samarali bajarish va integratsion hamda muvofiqlashtirish mexanizmlarini tizimli takomillashtirish imkoniyati 
yaratiladi. Shu nuqtai nazardan, chegaralararo elektron savdoda xo’jalik aloqalarni ekotizimli tashkil etishning 
samarali modeli ishlab chiqilgan bo‘lib, uning asosiy afzalliklari ham aniqlangan. Ushbu model ikki asosiy 
platforma turiga — toza raqamli platforma va ochiq raqamli platforma asosida amalga oshiriladi.

Ushbu platformalarning afzalliklari shundan iboratki, korporativ logistik tizim barcha chegaralararo elektron 
savdo ishtirokchilariga xizmatlarni kompleks, standartlashtirilgan va shaxsiylashtirilgan tarzda taqdim etadi. 
Natijada ishtirokchilar o‘rtasidagi integratsiya kuchayadi, umumiy tizim samaradorligi oshadi va hamkorlik 
yanada soddalashtiriladi.

Tadqiqot natijalari shuni ko‘rsatdiki, hozirgi vaqtda biznes-modellarda sezilarli o‘zgarishlar sodir 
bo‘lmoqda. An’anaviy, klassik savdo tashkilotlaridan raqamli tashkilotlarga o‘tish jarayoni kuzatiladi. Bu 
jarayon ishtirokchilarga tizimli yondashuv asosida yangi afzalliklar yaratadigan ekotizim shaklini taklif etadi. 
Shu bilan birga, chegaralararo elektron savdoda xo’jalik aloqalarni ekotizimli tashkil etish «bir oynali raqamli 
oyna» kontseptsiyasiga asoslanadi. Bu kontseptsiya keng turdagi mahsulot va xizmatlarga kirish imkonini 
berib, moslashuvchan kompaniyalararo aloqalarni yaratish orqali butun tizimni boshqarishda sinergetik effektni 
ta’minlaydi.

O‘tkazilgan tadqiqot raqamli platforma yaratish asosida elektron savdoni rivojlantirish bo‘yicha ikki asosiy 
yondashuvni ajratib ko‘rsatdi. Birinchi variant — toza raqamli platforma modeli. Ushbu model faqat savdo 
raqamli maydoni taqdim etishga qaratilgan bo‘lib, boshqa qo‘shimcha xizmatlarni, jumladan logistik xizmatlarni 
taqdim etmaydi. Taobao va Pinduoduo platformalari bunday modelga misol bo‘la oladi.

Ikkinchi variant ochiq raqamli platforma modeli bo‘lib, unda ishtirokchilarga savdo maydonchalari bilan 
birga operatsion va logistik xizmatlar ham taqdim etiladi. JD.com va Tmall platformalari ochiq raqamli platforma 
modelining aniq namunalari hisoblanadi. Ushbu modelning asosiy afzalligi shundaki, logistik xizmatlarni 
kompleks, standartlashtirilgan va shaxsiylashtirilgan tarzda taqdim etish orqali chegaralararo elektron savdo 
ekotizimining samaradorligini oshirish imkonini beradi. Shu bilan birga, ishtirokchilar o‘rtasida o‘zaro integratsiya 
va hamkorlik kuchayadi, natijada umumiy tizimni boshqarishda sinergetik effekt yuzaga keladi (1-2-rasmlar).

1 – rasm.  Sof raqamli platforma asosidagi transchegaraviy elektron savdoda xo‘jalik aloqalarining ekotizimli tashkil 
etish modeli

2-rasm – Ochiq raqamli platforma asosida chegaralararo elektron savdoda xo‘jalik aloqalarini ekotizimli tashkil 
etish modeli

Tadqiqot doirasida “Elektron savdo logistikasi samaradorligi indeksi” nomli kompleks ko‘rsatkich ishlab 
chiqildi hamda uning tarkibiy komponentlari bo‘yicha hisob-kitob kartasi shakllantirildi. Mazkur indeks 
chegaralararo elektron savdoda logistikani tashkil etish darajasini har tomonlama va tizimli baholash imkonini 
beradi.

Chegaralararo elektron savdoda logistikani tashkil etish darajasini kompleks baholash maqsadida 
tadqiqotda “Elektron savdo logistikasi samaradorligi indeksi” kompleks ko‘rsatkichi taklif etildi.

𝐿𝑃𝐼𝑒−𝑐𝑜𝑚𝑚𝑒𝑟𝑐𝑒 = ∑(𝐼𝑑 + 𝐼𝑑𝑟  + 𝐼𝑟 + 𝐼𝑑𝑠 + 𝐼𝑡𝑠 + 𝐼𝑒𝑙),
“Elektron savdo logistikasi samaradorligi indeksi” kompleks ko‘rsatkichining har bir tarkibiy komponentini 

hisoblash formulalari 4-jadvalda keltirilgan.

4-jadval. “Elektron savdo logistikasi samaradorligi indeksi” kompleks ko‘rsatkichining komponentlarini hisob-
kitob kartasi

№ Ko‘rsatkich nomi Hisoblash 
formulasi Baholash obyekti

1
Id – raqamli indeks, raqamli 
platforma infratuzilmasini 
rivojlantirish indeksi

Raqamli platformaning texnik va texnologik jihozlanish darajasi 
– investitsion ko‘rsatkich bo‘lib, elektron savdo maydonchasining 
logistika infratuzilmasini rivojlantirishga kiritilgan investitsiyalar 
hajmi (I) ning yalpi daromad hajmiga (TW) nisbati.

2 Idr – yetkazib berish 
ishonchliligi indeksi

Yetkazib berish ishonchliligi – buyurtmadagi nomenklaturaga 
muvofiq o‘z vaqtida yetkazib berilgan tovarlar soni (Qd) ning 
umumiy buyurtma qilingan tovarlar soniga (Q) nisbati.

3 Ir – qaytarilgan tovarlar 
indeksi

Qaytarilgan tovarlar indeksi – qaytarilgan tovarlar soni (Qr) ning 
umumiy buyurtma qilingan tovarlar soniga (Q) nisbati.

4 Ids – yetkazib berish tezligi 
indeksi

Yetkazib berish tezligi indeksi – buyurtma qabul qilinganidan 
boshlab iste’molchiga yetib borguncha sarflangan vaqt (T) ni 
baholash imkonini beruvchi ko‘rsatkich.

5 It – tranzaksiya xavfsizligi 
indeksi

Tranzaksiya xavfsizligi indeksi – xavfsiz amalga oshirilgan 
operatsiyalar soni (So) ning umumiy bajarilgan operatsiyalar soniga 
(S) nisbati.

6 Iel – milliy qonunchilikning 
soddalik indeksi

Milliy qonunchilikning soddalik indeksi – elektron savdo amalga 
oshirilishiga ta’sir qiluvchi huquqiy-me’yoriy to‘siqlarni baholash 
ko‘rsatkichi. Bu ko‘rsatkich normativ-huquqiy to‘siqlarni yengish 
uchun sarflangan vaqt va moliyaviy xarajatlar yig‘indisi sifatida 
aniqlanadi (C).

“Elektron savdo logistikasi samaradorligi indeksi”ni hisoblashdan ko‘zlangan asosiy maqsad barcha 
potensial elektron savdo ishtirokchilarini logistikani tashkil etish darajasi to‘g‘risida xabardor qilishdan iborat. 
Mazkur indeks elektron savdo subyektlariga eng istiqbolli raqamli platformalarni tanlash va ularga ulanish, 
shuningdek, bozorda samarali va barqaror raqobatlashish imkoniyatlarini kengaytiradi.

X U L O S A  V A  T A K L I F L A R
Tadqiqot natijalari shuni ko‘rsatadiki, transchegaraviy elektron savdoda xo‘jalik aloqalarini samarali tashkil 

etish jarayonida ularning tipologiyasini hisobga olish, logistikaning asosiy qoidalariga (7R) qat’iy rioya etish 
hamda, ayniqsa, barcha ishtirokchilar uchun integratsiyalashgan xizmatlarni ta’minlaydigan ochiq raqamli 
platforma modelini qo‘llash muhim ahamiyat kasb etadi. Taklif etilgan “Elektron savdo logistikasi samaradorligi 
indeksi” mazkur sohadagi mavjud holatni baholash va uni rivojlantirishning ustuvor yo‘nalishlarini aniqlash 
uchun metodik asos bo‘lib xizmat qilishi mumkin.

Transchegaraviy elektron savdoda xo‘jalik aloqalari logistikasini takomillashtirish maqsadida ochiq 
raqamli platformalar asosida integratsiyalashgan logistika ekotizimlarini joriy etish tavsiya etiladi. Bunda 
magistral logistika va “oxirgi mil” yetkazib berish jarayonlarini yagona axborot tizimi orqali muvofiqlashtirish, 
logistika provayderlari faoliyatini standartlashtirish hamda qaytarilgan tovarlar (retur logistika)ni boshqarish 
mexanizmlarini izchil rivojlantirish zarur. Shuningdek, “Elektron savdo logistikasi samaradorligi indeksi”ni 
amaliyotga tatbiq etish raqamli platformalar va logistika tizimlari samaradorligini kompleks baholash 
imkoniyatlarini kengaytiradi hamda boshqaruv qarorlarini qabul qilishda muhim analitik vosita sifatida xizmat 
qiladi.

